
ᐱᔾᔪᑎᓕᒃ: 2024 ᐱᔭᕆᐊᑐᔫᖏᑦᑐᖅ ᐊᕐᕌᒍᑕᒪᑦ ᐅᓂᒃᑳᓕᐊᖑᕙᒃᑐᖅ ᐃᖃᓗᖕᓂ ᐊᒻᒪᓗ ᒥᑦᑎᒪᑕᓕᖕᒥ 
ᐃᒪᕕᖓᓂ ᐋᖅᑭᒃᓱᖅᓯᒪᓃᑦ – ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᑦ ᓚᐃᓴᓐᓯᖓᑕ 
ᓈᓴᐅᑖ 01-001-24N-M 

1. ᐱᓕᕆᐊᒃᓴᑦ ᓇᐃᓈᖅᓯᔾᔪᑎᖓ 

Dynamic Ocean Consulting Ltd.−ᒃᑯᑦ (ᑕᐃᓈᒥᒃ ᐆᓴᓐ), ᑲᓐᑐᕌᒃᑕᐅᒃᑲᓐᓂᖅᓯᒪᔪᖅ Worley Canada 
Services−ᒃᑯᓐᓄᑦ (ᐅᐊᕐᓕ, ᖃᐅᔨᒪᔨᑕᐅᓚᐅᖅᓯᒪᔪᖅ Advisian), ᐃᑲᔪᖃᑦᑕᕐᒪᑦ ᑕᖅᑳᓂ ᐃᖅᑲᓇᐃᔮᕆᔭᐅᔪᓂ 
ᐃᖃᓗᐃᑦ ᐃᒪᕕᖓᑕ ᐋᖅᑭᒃᓱᖅᓯᒪᓂᖓᓂ ᐱᓕᕆᐊᒃᓴᒥ (ᐃᖃᓗᐃᑦ ᐱᓕᕆᐊᒃᓴᒥ) ᐊᒻᒪᓗ ᒥᑦᑎᒪᑕᓕᐅᑉ ᐃᒪᕕᖓᓂ 
ᐋᖅᑭᒃᓱᖅᓯᒪᓂᖓᓂ ᐱᓕᕆᐊᒃᓴᒥ (ᒥᑦᑎᒪᑕᓕᒃ ᐱᓕᕆᐊᒃᓴᒥ) ᑕᐃᒪᓐᓇᐃᓘᕈᓐᓇᖅᑎᑕᐅᓂᖏᓐᓄᑦ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᓐᓄᑦ (NRI). ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓇᓱᐊᕐᓂᕐᒧᑦ ᓚᐃᓴᓐᓯᖓ 
ᐱᓕᕆᔪᓐᓇᖅᑎᑕᐅᓯᒪᖕᒪᑦ ᐱᓕᕆᐊᒃᓴᓂᒃ 2016−ᒥᓂᑦ (ᐅᖃᓪᓚᐅᑎᒋᔭᐅᔪᑦ 1-1). ᐱᒋᐊᕈᑎᖓ ᑕᖅᑳᓂ 
ᐱᓕᕆᔾᔪᑎᒥᒃ ᐃᑲᔪᕈᑎᒋᔭᐅᓇᓱᓚᐅᕐᒪᑦ ᑕᒪᔾᔭᐅᔪᓄᑦ ᒪᓕᒃᑕᐅᖁᔭᐅᔪᓄᑦ ᖃᐅᔨᓇᓱᐊᕐᓂᕐᒧᑦ 
ᓄᐊᑦᑎᔾᔪᑎᒋᔭᐅᓂᖓᓄᑦ ᐊᕙᑎᓕᕆᓂᕐᒥ ᐊᒻᒪᓗ ᐱᓕᕆᐊᕆᑦᑎᐊᖅᓯᒪᔭᕆᐊᓕᖕᓂ ᖃᐅᔨᒪᔾᔪᑎᓂᑦ 
ᐃᑲᔪᖅᑕᐅᖁᓪᓗᒋᑦ ᐱᓕᕆᔪᓐᓇᖅᑎᑦᑎᓂᖏᑦ ᐊᒻᒪᓗ ᓴᓇᓯᒪᓂᒃᓴᓕᐅᕐᓂᕐᒧᑦ ᓴᓇᓯᒪᓂᒃᓴᒥᒃ. ᑕᖅᑳᓂ ᐱᓕᕆᔾᔪᑏᑦ 
ᐃᑲᔪᖅᓱᐃᔪᑦ ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎᒥᑦ ᐱᔭᐅᓯᒪᖁᔭᐅᔪᓂᑦ ᐃᖃᓗᓕᕆᓂᕐᒧᑦ ᐱᖁᔭᕐᒧᑦ ᐱᔪᓐᓇᖅᑎᑕᐅᔾᔪᑎᓂᑦ 
(FAA) ᐋᖅᑭᒃᓱᖅᑕᐅᓯᒪᓪᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ – ᐃᖃᓗᖕᓂᑦ ᐊᒻᒪᓗ ᐃᖃᓗᖕᓂᑦ ᓇᔪᖅᑕᐅᕙᒃᑐᓂᒃ 
ᓴᐳᒻᒥᒃᓯᓂᕐᒧᑦ ᐱᓕᕆᔾᔪᑎ (DFO-FFHPP) (ᐅᖃᖅᓯᒪᓂᓕᐅᖅᓯᓚᐅᕐᒪᑦ ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᓂᑦ) 
ᐱᓕᕆᐊᕆᔭᐅᓯᒪᓪᓗᑎᒡᓗ 2018−ᒥᓂᑦ ᐊᒻᒪᓗ ᐸᕐᓇᒃᑕᐅᓯᒪᓪᓗᑎᒃ ᑲᔪᓯᑎᑕᐅᓂᐊᕐᓗᑎᒃ ᑐᑭᓐᓇᓱᐊᕐᓂᖓᓂ 2026. 

2023−ᒥ, ᓄᑖᒥᒃ ᑐᒃᓯᕋᐅᑎᒥᒃ ᑐᓂᓯᔪᖃᓚᐅᕐᒪᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᖃᐅᔨᓇᓱᐊᕐᓂᕐᒧᑦ ᓚᐃᓴᓐᓯᒥᒃ 
ᐱᓕᕆᐊᕆᔭᐅᔪᓐᓇᖅᓯᖁᓪᓗᒍ ᖃᐅᔨᓇᓱᐊᕐᓂᕐᒧᑦ ᐱᓕᕆᓂᕆᔭᐅᔪᑦ ᐱᓕᕆᐊᕆᔭᐅᔪᓄᑦ ᐃᖃᓗᖕᓄᑦ ᐊᒻᒪᓗ 
ᒥᑦᑎᒪᑕᓕᖕᒧᑦ ᐱᓕᕆᐊᒃᓴᓄᑦ ᐊᑕᐅᓯᕐᒨᖓᓗᓂ ᓚᐃᓴᓐᓯᒧᑦ. ᓄᑖᒥᒃ ᓚᐃᓴᓐᓯᒥᒃ ᓴᓇᓕᓚᐅᖅᐳᑦ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ ᓄᕕᐱᕆ 21, 2023−ᒥ (ᓚᐃᓴᓐᓯᖓᑕ ᓈᓴᐅᑖ 01-001-24N-M) (ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ, 2023). 

ᑖᓐᓇ ᑎᑎᕋᒃᓯᒪᔪᖅ ᐱᔭᐅᑎᑦᑎᖕᒪᑦ ᓇᐃᓈᖅᓯᒪᔾᔪᑎᖏᓐᓂᒃ 2024 ᐃᖃᓗᐃᑦ ᐊᒻᒪᓗ ᒥᑦᑎᒪᑕᓕᐅᑉ 
ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᓂᑦ (ᑕᖅᑳᓂ ᐱᓕᕆᔾᔪᑏᑦ) ᐊᒻᒪᓗ ᓴᖅᑭᑎᑦᑎᓪᓗᓂ ᐸᕐᓇᒍᑎᖏᓐᓂᒃ 
2025−ᒧᑦ. ᑎᑎᖅᑲᖁᑏᑦ ᖃᑎᑕᐅᔪᑦ ᐃᓚᒋᔭᐅᓪᓗᑎᒃ ᑕᖅᑳᓂ ᐱᓕᕆᔾᔪᑏᑦ ᑐᓴᖃᑎᒌᒍᑕᐅᑐᐃᓐᓇᕆᐊᓕᒃ 
ᐱᔪᒥᒍᓱᒃᑐᓄᑦ ᐃᓚᒋᔭᐅᔪᓄᑦ ᑐᒃᓯᕋᕈᑎᒃ. ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᒃᑲᖅᑕᐅᓂᐊᖅᑐᑦ ᓴᖅᑭᑕᐅᔪᓂ 
ᖃᐅᔨᔭᐅᔪᓂᖔᖅᑐᑦ ᑎᑎᖅᑲᖁᑎᓂ ᓄᐊᑕᐅᓯᒪᔪᓂ. 

1.1. ᐃᖃᓗᐃᑦ 

ᓴᓇᔭᐅᓂᖏᒃ ᒪᕐᕉᒃ ᐃᒪᕕᖕᒥ ᐱᓕᕆᔾᔪᑎᒃ ᐋᖅᑭᒃᓱᖅᓯᒪᓂᖏᒃ ᐱᓕᕆᐊᒃᓴᒃ ᐃᖃᓗᖕᓂ ᐱᒋᐊᓚᐅᖅᓯᒪᖕᒪᑦ 
2018−ᒥ ᐊᒻᒪᓗ ᓴᓇᔭᐅᓂᖓ ᐱᕇᒃᑕᐅᓪᓗᓂ ᐃᓱᓕᓐᓂᖓᓂ 2022 ᓯᑯᖃᕈᓐᓃᖅᑎᓪᓗᒍ. ᓯᕗᓕᖅᑕᐅᓪᓗᓂ 
ᓄᓇᕗᑦ ᒐᕙᒪᒃᑯᓐᓂᒃ (GN) – ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ (CGS), ᓇᖕᒥᓂᖃᒃᑎᐅᓂᖅ ᐊᒻᒪᓗ 
ᑲᒪᒋᔭᖃᕐᓂᖅ ᐱᔭᐅᖔᖅᑎᑕᐅᓯᒪᓕᕐᒪᑦ ᓄᓇᕗᑦ ᒐᕙᒪᒃᑯᓐᓄᑦ – ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
(EDT) ᓂᐅᕋᐃᕕᒃ ᒫᓐᓇ ᐊᑐᖅᑕᐅᔪᓐᓇᖅᓯᑎᓪᓗᒍ (ᑕᑯᓗᒍ ᐊᔾᔨᙳᐊᖅ 1-1). 

ᐃᖃᓗᐃᖅ ᐃᓂᖃᖅᑐᖅ ᕿᑭᖅᑖᓗᖕᒥ ᓂᒋᐊᓂ, ᑕᓯᐅᔭᕐᔪᐊᕐᒥ, ᑰᔨᔅᓯ ᑲᖏᖅᖢᐊᓂ. ᐃᖃᓗᖕᓂ ᐱᓕᕆᐊᒃᓴᖅ 
ᐱᖃᓯᐅᔾᔨᖕᒪᑦ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᖕᒥᑦ (DSP) ᐊᒻᒪᓗ ᐅᒥᐊᒃᑯᕕᒃ ᐅᖅᑯᐃᕕᖕᒥᑦ (SCH), ᑖᒃᑯᓇᙵᓪᓗ 
ᓇᔪᖅᑕᐅᓪᓗᑎᒃ ᑕᒪᕐᒥ ᐱᖓᓐᓇᖓᓂ ᐊᒻᒪᓗ ᑲᓇᖕᓇᖓᓂ ᓯᒡᔭᖏᑦ ᑰᔨᔅᓯ ᑲᖏᖅᖢᐊᓂ ᐃᒻᒥᒃᑰᖓᓗᑎᒃ. 
ᑕᒪᐅᓈᖓᔪᖅ ᐱᖓᖕᓇᖓᒍᑦ ᓯᒡᔭᖓᑕ ᓄᑖᖑᖕᒪᑦ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᒃ, ᐊᒻᒪᓗ ᐱᖓᔪᖏᑦ ᐅᒥᐊᒃᑯᕕᒃ 
ᐅᖅᑯᐃᕕᐅᑉ ᑐᓚᒃᑕᕐᕖᑦ ᑕᒪᒃᑯᐊ: ᐱᐅᓯᕚᓪᓕᕈᑎᒋᔭᐅᖕᒪᑕ ᑕᒪᔾᔭᐅᔪᓄᑦ ᓵᕕᑦᑕᖅᑐᕐᕕᐅᓂᖓᓄᑦ, ᓯᑭᑑᓄᑦ 
ᒪᔪᐊᕐᕕᖕᓄᑦ, ᐊᒻᒪᓗ ᕿᒪᐃᕕᐅᓪᓗᓂ ᓵᕕᑦᑕᖅᑐᕐᕕᐅᓂᖓᓂ. ᑕᒪᐅᓇ ᑲᓇᖕᓇᖓᒍᑦ ᓯᒡᔭᖓᑕ, 
ᐃᓚᒋᔭᐅᓂᕋᒃᑕᐅᔪᒃᑯᑦ ᐅᒥᐊᒃᑯᕕᒃ ᐅᖅᑯᐃᕕᖕᒧᑦ ᐱᓕᕆᐊᒃᓴᒧᑦ, ᓴᓇᔪᐅᓚᐅᖅᖢᓂᓗ ᐊᖏᒡᓕᒋᐊᖅᑕᐅᓪᓗᓂ 
ᓄᓇᓕᓕᕆᔨᒃᑯᑦ ᐅᖅᑯᐃᕕᖁᑎᖓ, ᓴᓇᔭᐅᑎᓪᓗᒍ ᐊᒡᒍᐊᓂ ᐅᖅᑯᐃᕝᕕᒃ, ᐸᒃᑲᒃᑕᐅᓪᓗᓂ 
ᐱᐅᓂᖅᓴᐅᓕᖅᑎᑕᐅᖁᓪᓗᒍ ᐅᓕᖃᑦᑕᕐᓂᖓᓂ ᓵᕕᑦᑕᖅᑐᕐᕕᒃ, ᐊᒻᒪᓗ ᐋᖅᑭᒃᑕᐅᑎᓪᓗᒋᑦ ᐱᖓᓱᑦ ᐲᕋᒃᓴᐅᔪᑦ 
ᓂᐅᓯᕖᑦ ᐅᒥᐊᕋᓛᖑᓂᖅᓴᓄᑦ. ᐆᒻᒪᖅᑯᑎᖏᓐᓄᑦ ᑎᑎᕋᐅᔭᖅᑕᐅᓯᒪᔪᑦ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᖕᒥ ᐊᒻᒪᓗ 
ᐅᒥᐊᒃᑯᕕᒃ ᐅᖅᑯᐃᕕᖕᒥ ᐊᑐᐃᓐᓇᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᑦ (NPC) ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ (NIRB) ᑎᑎᕋᖅᑕᐅᓯᒪᕝᕕᖏᓐᓂ. 

1.2. ᒥᑦᑎᒪᑕᓕᒃ 

ᓴᓇᔭᐅᑎᓪᓗᒍ ᒥᑦᑎᒪᑕᓕᖕᒥ ᐱᓕᕆᐊᒃᓴᖅ ᐱᒋᐊᖅᑕᐅᓪᓗᓂ 2018−ᒥ ᐊᒻᒪᓗ ᐱᔭᕇᒃᑕᐅᓪᓗᓂ ᐃᓱᓕᓐᓂᖓᓂ 
ᓯᑯᖃᕈᓐᓃᖅᑎᓪᓗᒍ ᓇᓪᓕᕉᑎᓂᕐᒥ ᐅᑐᐱᕆ 2021−ᒥ. ᓯᕗᓕᖅᑕᐅᓪᓗᓂ ᓄᓇᕗᑦ ᒐᕙᒪᒃᑯᓐᓂᑦ – ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᓇᖕᒥᓂᖃᒃᑎᐅᓂᖅ ᐊᒻᒪᓗ ᑲᒪᒋᔭᖃᕐᓂᖅ ᐱᔭᐅᑎᑕᐅᓯᒪᓕᕐᒪᑦ ᓄᓇᕗᑦ 
ᒐᕙᒪᒃᑯᓐᓄᑦ – ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᓂᐅᕋᐃᕕᒃ ᒫᓐᓇ ᐊᑐᖅᑕᐅᔪᓐᓇᖅᓯᑎᓪᓗᒍ 
(ᐊᔾᔨᙳᐊᖅ 1-2). 

ᒥᑦᑎᒪᑕᓕᒃ ᐃᓂᖃᖅᑐᖅ ᕿᑭᖅᑖᓘᑉ ᐅᐊᖕᓇᖓᑕ ᓯᒡᔭᖓᓂ ᑕᓯᐅᔭᕐᒥ, ᓄᓇᕗᒻᒥ. ᐋᖅᑭᕕᒃᓯᒪᓂᖓ ᐱᓕᕆᐊᒃᓴᐅᑉ 
ᐱᖃᓯᐅᔾᔨᓚᐅᕐᒪᑦ ᓴᓇᔭᐅᓂᖏᓐᓂᒃ ᒪᕐᕉᒃ ᓄᑖᒃ ᐅᖅᑯᐃᕖᒃ, ᐋᖅᑭᕕᒃᓯᒪᓪᓗᓂ ᐅᒥᐊᒃᑯᕕᒃ ᑐᓚᒃᑕᕐᕕᒃ 
(ᐋᖅᑭᕕᒃᓯᒪᔪᖅ ᑐᓚᒃᑕᕐᕕᒃ), ᓂᐅᕋᐃᔪᒧᑦ ᑐᓚᒃᑕᕐᕕᐅᑉ ᒪᔪᕐᕕᖓ, ᓂᐅᕋᐃᕕᒃ ᐅᒥᐊᕐᔪᐊᒃᑰᖅᑐᓂᒃ ᑐᖅᑯᐃᕕᒃ, 
ᐅᒥᐊᕐᓂᒃ ᑐᖅᑯᐃᕕᒃ, ᐊᒻᒪᓗ ᕿᒪᐃᕕᒃ, ᐊᒻᒪᓗ ᐋᖅᑭᒃᑕᐅᓪᓗᑎᒃ ᐅᒥᐊᕐᓄᑦ ᐱᑐᒃᓯᒪᕕᑦ. ᐆᒻᒪᖅᑯᑎᖏᓐᓄᑦ 
ᑎᑎᕋᐅᔭᖅᑕᐅᓯᒪᔪᑦ ᐅᒥᐊᒃᑯᕕᒃ ᐅᖅᑯᐃᕕᖕᒥ ᐊᑐᐃᓐᓇᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᖅᑕᐅᓯᒪᕝᕕᖏᓐᓂ. 

ᐅᖃᓪᓚᐅᑎᒋᔭᐅᔪᑦ 1-1: ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐱᔪᓐᓇᐅᑎᓄᑦ ᐊᑐᖅᑕᐅᓂᑯᑦ ᐃᖃᓗᖕᓄᑦ ᐊᒻᒪᓗ ᒥᑦᑎᒪᑕᓕᖕᒧᑦ 

ᐊᕐᕌᒍ ᐱᓕᕆᐊᑉ ᐱᓂᐊᕐᓂᒃᓴᖓ ᐱᓕᕆᓃᑦ ᐊᐅᓚᑦᑎᔾᔪᑎᑦ ᑕᖅᑳᓂ 
ᐱᓕᕆᔾᔪᑎᓂᑦ 

ᐃᖃᓗᐃᑦ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ 
ᐱᔪᓐᓇᐅᑎᐅᑉ ᓈᓴᐅᑖ 

ᒥᑦᑎᒪᑕᓕᒃ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ 
ᐱᔪᓐᓇᐅᑎᐅᑉ ᓈᓴᐅᑖ 

2016 ᐱᑕᖃᖅᐸᒌᖅᑐᑦ 
ᖃᓄᐃᓕᖓᓃᑦ 
ᐃᑲᔪᖅᑐᖅᑕᐅᖁᓪᓗᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᓴᓇᐅᒪᒃᓴᓂᖓ 

ᐊᕙᑎᓕᕆᓂᕐᒧᑦ ᓄᓇᓕᕆᓂᕐᒧᑦ ᖃᐅᔨᓴᕐᓃᑦ ᐃᑲᔪᖅᑐᐃᓂᐊᖅᑐᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ ᐅᓂᒃᑳᑦ 
ᓄᓇᕗᒻᒥ ᐊᒻᒪᓗ ᑲᓇᑕᒥ ᐱᔪᓐᓇᐅᑎᓄᑦ. 

ᓄᓇᕗᑦᒥ ᐸᕐᓇᐃᔩᑦ, 
ᓄᓇᕗᒻᒥ 
ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ, 
ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 

01-034-16N-M 02-047-16N-M

2018 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᓴᓇᔭᐅᓯᒋᐊᖅᑳᖅᑎᓐᓇᒋᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᒻᒪᓗ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ 
ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1 ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ. 

ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

01-024-18R-M 02-056-18R-M

2019 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᑲᔪᓯᓂᖓ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1 ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ ᐃᖃᓗᓕᕆᓂᕐᒧᑦ ᐱᖁᔭᕐᒧᑦ ᐱᔪᓐᓇᖅᑎᑕᐅᔾᔪᑎᓄᑦ. 

ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

01-011-19R-M 02-019-19R-M

2020 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᑲᔪᓯᓂᖓ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1 ᑖᒃᑯᓄᖓ ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ ᐃᖃᓗᓕᕆᓂᕐᒧᑦ ᐱᖁᔭᕐᒧᑦ ᐱᔪᓐᓇᖅᑎᑕᐅᔾᔪᑎᓄᑦ. 

ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

01-002-20R-M 02-060-20R-M

ᐱᕙᒌᔭᐅᑏᑦ ᐊᕐᕌᒍ 1 ᑕᕆᐅᕐᒥᐅᑕᑦ ᐃᖃᓗᐃᑦ (Salvelinus alpinus) ᓂᕆᕙᒃᑕᖏᓐᓂᒃ ᖃᐅᔨᓴᕐᓂᖅ. 

2021 -- ᑕᖅᑳᓂ ᐃᖅᑲᓇᐃᔭᕆᔭᐅᔪᑦ ᐱᓕᕆᔪᖃᓚᐅᖏᑦᑐᖅ. -- 01-005-21R-M 02-007-21R-M

2022 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᐊᕐᕌᒍ 1 ᓴᓇᔭᐅᔭᕇᒃᓯᒪᓕᖅᑎᓪᓗᒍ−ᓇᖕᒥᓂᓕᖕᒨᖅᑕᐅᑎᓪᓗᒍ ᖃᐅᔨᒪᒋᐊᖅᓯᓂᖅ – ᑎᓂᓐᓂᕐᒥ ᐊᒻᒪᓗ 
ᑎᓂᕕᒡᔪᐊᕐᕕᖓᓂ (ᓇᔪᖅᑕᐅᓇᓂ ᐊᐅᓚᑕᐅᔪᖅ ᐃᖏᕐᕋᔾᔪᑎ [ROV] ᐊᒻᒪᓗ ᐊᖅᑲᐅᒪᔾᔪᑎ [SCUBA]1) 
ᖃᐅᔨᓇᓱᐊᕐᓃᑦ. 

ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 

01-005-22R-M 02-011-22R-M

ᐊᕐᕌᒍ 1 ᑕᕆᐅᕐᒥᐅᑕᑦ ᐃᖃᓗᐃᑦ ᓂᕆᕙᒃᑕᖏᓐᓂᒃ ᖃᐅᔨᓴᕐᓂᖅ (ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1). 

ᐊᕐᕌᒍ ᐱᓕᕆᐊᑉ ᐱᓂᐊᕐᓂᒃᓴᖓ ᐱᓕᕆᓃᑦ ᐊᐅᓚᑦᑎᔾᔪᑎᑦ ᑕᖅᑳᓂ 
ᐱᓕᕆᔾᔪᑎᓂᑦ 

ᐃᖃᓗᐃᑦ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ 
ᐱᔪᓐᓇᐅᑎᐅᑉ ᓈᓴᐅᑖ 

ᒥᑦᑎᒪᑕᓕᒃ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᑦ 
ᐱᔪᓐᓇᐅᑎᐅᑉ ᓈᓴᐅᑖ 

ᐊᕐᕌᒍ 1 ᕿᖅᑯᐊᑦ ᓇᔪᒐᖏᓐᓂᒃ ᖃᐅᔨᓴᕐᓂᖅ (ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 2). ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

2023 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᐊᕐᕌᒍ 2 ᑕᕆᐅᕐᒥᐅᑕᑦ ᐃᖃᓗᐃᑦ ᓂᕆᕙᒃᑕᖏᓐᓂᒃ ᖃᐅᔨᓴᕐᓂᖅ (ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1). ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

01-005-23R-M 02-009-23R-M

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (ᐃᖃᓗᐃᑦ) ᐱᓕᕆᔾᔪᑎ (ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑏᒃ 1 ᐊᒻᒪᓗ 2). 

2024 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᐊᕐᕌᒍ 3 ᑲᔪᓯᑎᑕᐅᓪᓗᓂ ᓴᓇᔭᐅᔭᕇᒃᓯᒪᓕᖅᑎᓪᓗᒍ−ᓇᖕᒥᓂᓕᖕᒨᖅᑕᐅᑎᓪᓗᒍ ᖃᐅᔨᒪᒋᐊᖅᓯᓂᖅ – 
ᑎᓂᓐᓂᕐᒥ ᐊᒻᒪᓗ ᓇᔪᖅᑕᐅᓇᓂ ᐊᐅᓚᑕᐅᔪᖅ ᐃᖏᕐᕋᔾᔪᑎ (ROV) ᑎᓂᕕᒡᔪᐊᕐᕕᖓᓂᑦ ᖃᐅᔨᓇᓱᐊᕐᓂᐅᔪᓂ 
(ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᑎ). 

ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

01-001-24N-M

2025 -- ᑕᖅᑳᓂ ᐃᖅᑲᓇᐃᔭᕆᔭᐅᔪᑦ ᐱᓕᕆᔪᖃᔾᔮᙱᑦᑐᖅ. -- ᐃᓱᒪᓕᐊᖑᓂᐊᖅᑐᖅ 

2026 ᐊᓯᐊᒍᖅᑎᑦᑎᔪᓂᑦ ᐸᕐᓇᒍᑎ 
ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᑐᒃᓯᕌᕆᔭᐅᓯᒪᔪᖅ ᐊᕐᕌᒍᖓ 5 ᓴᓇᔭᐅᔭᕇᒃᓯᒪᓕᖅᑎᓪᓗᒍ−ᓇᖕᒥᓂᓕᖕᒨᖅᑕᐅᑎᓪᓗᒍ ᖃᐅᔨᒪᒋᐊᖅᓯᓂᖅ. ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
ᐃᖃᓗᓕᕆᓂᕐᒧᑦ 
ᐱᖁᔭᕐᒧᑦ 
ᐱᔪᓐᓇᖅᑎᑕᐅᔾᔪᑎᓄᑦ 

ᐃᓱᒪᓕᐊᖑᓂᐊᖅᑐᖅ 

ᐃᖅᑲᐅᒪᔾᔪᑎ: ᑕᖅᑳᓂ ᓴᓇᔪᖃᕐᓇᓂ ᐅᕝᕙᓘᓐᓃᑦ ᓴᓇᔪᖃᕆᐊᖃᒃᑎᑕᐅᔪᖃᕐᓇᓂ 2017−ᒥ. 
1. ᒥᑦᑎᒪᑕᓕᑐᐊᒥ

ᐊᔾᔨᙳᐊᖅ 1-1: ᓇᐃᓈᖅᓯᔾᔪᑎᖓ ᐃᖃᓗᐃᑦ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᐅᑉ 

ᑭᓱᒃᓴᖅᑖᕐᕕᐅᔪᓐᓇᖅᑐᖅ: ᐅᐊᕐᓕ ᓴᓇᓯᒪᓂᓕᐅᖅᑏᑦ, 2022 ᓴᓇᓂᕐᒧᑦ ᓇᓪᓕᕉᑎᓂᖅ

ᐊᔾᔨᙳᐊᖅ 1-2: ᓇᐃᓈᖅᓯᔾᔪᑎᖓ ᒥᑦᑎᒪᑕᓕᖕᒥ ᐅᒥᐊᒃᑯᕕᒃ ᐅᖅᑯᐃᕕᐅᑉ 

ᑭᓱᒃᓴᖅᑖᕐᕕᐅᔪᓐᓇᖅᑐᖅ: ᑕᐃᓈᒥᒃ ᐆᓴᓐ, ᐋᒡᒍᓯ 2024 

2. ᐱᓕᕆᔾᔪᑎᐅᑉ ᐊᑎᖓ 

ᐃᖃᓗᐃᑦ ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᒥᑦ ᐊᒻᒪᓗ ᒥᑦᑎᒪᑕᓕᖕᒥ ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᒥᑦ, 
ᑲᑎᖅᓱᖅᑕᐅᓯᒪᓂᖏᑎᒍᑦ ᐅᖃᐅᑎᒋᔭᐅᓲᖑᖕᒪᑦ ᑕᖅᑳᓂ ᐱᓕᕆᔾᔪᑎᓂᕋᒃᑕᐅᓪᓗᓂ. 

3. ᐱᓇᔪᒃᑐᖅ ᐊᒻᒪᓗ ᑭᒡᒐᖅᑐᐃᔨᖏᑦᑕ ᓇᓗᓇᐃᔭᐅᑎᖏᑦ 

ᑐᓴᕆᐊᕐᕕᒃᓴᐅᔪᖅ ᐱᔪᒪᓂᓕᖕᓄᑦ ᑐᓴᕆᐊᒃᑲᓐᓂᕈᒪᔪᓄᑦ, ᐱᓇᔪᒃᑐᒧᑦ ᐊᒻᒪᓗ ᖃᐅᔨᒪᔨᑕᕐᒧᑦ, ᓇᓂᔭᐅᔪᓐᓇᖅᐳᑦ 
ᐅᖃᓪᓚᐅᑎᒋᔭᐅᔪᓂ 3-1. 

ᐅᖃᓪᓚᐅᑎᒋᔭᐅᔪᑦ 3-1: ᐱᓇᔪᒃᑐᖅ ᐊᒻᒪᓗ ᐅᖃᖃᑎᒋᔪᓐᓇᕐᓂᕐᒧᑦ ᑐᓴᐅᒪᔾᔪᑏᑦ 

ᐅᖃᖃᑎᒋᔭᐅᔪᓐᓇᖅᑐᑦ ᐊᕕᒃᑐᖅᓯᒪᔪᑦ  ᓇᓗᓇᐃᔭᖅᓯᒪᔪᑦ 

ᐅᑎᖓ ᓇᖕᒥᓂᖁᑎᒋᔭᐅᔫᑉ/ᑲᒻᐸᓂᐅᑉ ᓄᓇᕗᒻᒥ ᒐᕙᒪᒃᑯᑦ – ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

ᐊᑎᖓ ᐱᓇᔪᒃᑑᑉ ᔭᔅᑕᓐ ᒪᒃᑖᓄ, ᐱᓕᕆᐊᒧᑦ ᐊᐅᓚᑦᑎᔨ – ᐱᖁᑎᔨᕐᔪᐊᓕᕆᔨᒃᑯᑦ 

ᐱᓇᔪᒃᑐᖅ ᑐᕌᕈᑖ PO Box 1000, Station 200 
ᐃᖃᓗᐃᑦ, ᓄᓇᕗᑦ  X0A 0H0 
ᐅᖄᓚᐅᑎ: 867-975-5441 
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ: JMcDonell@GOV.NU.CA 

ᐊᑎᖓ ᖃᐅᔨᒪᔨᑕᑦ/
ᑐᓴᕐᕕᐅᓪᓗᐊᑕᕈᓐᓇᖅᑐᖅ 

ᕕᒃᑑᕆᐊ ᐴᑕᑦ-ᑰᑦᔅ, ᐃᒪᕐᒥᐅᑕᓕᕆᔨ, M.Sc., R.P.Bio. 

ᖃᐅᔨᒪᔨᑕᑦ ᑐᕌᕈᑖ Dynamic Ocean Consulting Ltd. (ᑕᐃᓈᒥᒃ ᐆᓴᓐ ᑲᓐᓵᑎᖕ ᓕᒥᑎᑦ) 
1490 Union Street 
Port Moody, British Columbia  V3H 3X5 
ᐅᖄᓚᐅᑎᕋᓛᖅ: 778-839-2372 
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ: victoria@dynamicocean.ca 

4. ᑕᖅᑳᓂ ᐱᓕᕆᔾᔪᑎ 

4.1. ᐱᓕᕆᐊᑉ ᐊᖏᓂᖓ 

ᑕᖅᑳᓂ ᐱᓕᕆᔾᔪᑏᑦ ᐃᓗᓕᖃᖅᑐᑦ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᑎᒥ (MP) ᐊᒻᒪᓗ ᖃᐅᔨᓇᓱᐊᕐᓂᕐᒧᑦ 
ᐱᓕᕆᔾᔪᑎ (RP). ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ ᐃᓗᓕᖃᖅᑐᖅ ᒪᕐᕉᖕᓂᒃ ᐱᓕᕆᐊᓂᒃ ᑕᐃᔭᐅᔪᑦ ᖃᐅᔨᓇᓱᐊᕐᓂᕐᒧᑦ 
ᐱᓕᕆᔾᔪᑎ 1 ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 2. 

ᑐᕌᒐᐅᔪᖅ ᑕᕝᕙᓂ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᒥ ᖃᐅᔨᓴᖅᑕᐅᖁᓪᓗᒋᑦ ᐱᓕᕆᓂᖏᑦ ᐅᒥᐊᒃᑯᕕᒃ 
ᐅᖅᑯᐃᕕᖕᒥ (ᐊᒻᒪᓗ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᒃ ᐃᖃᓗᖕᓂ) ᓯᒡᔭᖓᓂ ᓴᐳᔾᔨᓯᒪᓂᕐᒧᑦ (ᐅᔭᕋᓱᒡᔪᓕᖅᓱᖅᑕᐅᓂᖓ 
ᓄᓇᖓ ᓄᖑᖁᓇᒍ) ᖃᓄᖅ ᐊᐅᓚᓂᖃᕐᒪᖔᑦ ᐃᖃᓗᖏᓐᓄᑦ ᓇᔪᒐᐅᓗᓂ. ᐅᔭᕋᓱᒡᔪᓕᖅᓱᖅᑕᐅᓂᖓ ᓄᓇᖓ 
ᓄᖑᖁᓇᒍ ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᑦᑐᑎᒍᑦ ᓇᔪᒐᕐᓂᒃ ᑕᕆᐅᒥ ᑯᒪᕈᑦ ᐃᓂᖃᕈᓐᓇᖁᓪᓗᒋᑦ ᐊᑯᓐᓂᖏᓐᓂ 
ᐊᒻᒪᓗ ᐊᑦᑕᑕᖅᓯᒪᓗᑎᒃ ᐃᖅᑲᖓᓄᑦ ᑕᕆᐅᒥ ᐱᕈᖅᑐᑦ. ᑕᐅᕗᖓᒃᑲᓐᓂᖅ, ᐱᔭᒃᓴᐅᑎᑦᑎᖕᒪᑦ ᓂᕆᔭᒃᓴᖅᓯᐅᖅᑐᓄᑦ 

mailto:JMcDonell@GOV.NU.CA
mailto:victoria@dynamicocean.ca

ᓇᔪᒐᓕᖕᓄᑦ ᐃᖃᓗᖕᓄᑦ ᓲᕐᓗ ᓇᓕᐊᖕᓄᐊᖅᑎᓪᓗᒋᑦ ᑕᕆᐅᕐᒥᐅᑕᑦ ᐃᖃᓗᐃᑦ ᐊᒻᒪᓗ ᑕᒫᓂᒥᐅᑕᕐᓄᑦ ᑲᓇᔪᕐᓄᑦ 
(Cottidae sp.). 

ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᑦ ᐱᓕᕆᐊᖑᕙᓪᓕᐊᔪᑦ ᑲᑐᔾᔭᐅᓗᓂ ᓄᓇᕗᒻᒥ ᒐᕙᒪᖏᓐᓂ – ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, ᐅᐊᕐᓕ, ᑕᐃᓈᒥᒃ ᐆᓴᓐ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᖓ ᐳᕆᑎᔅ ᑲᓚᒻᐱᐊᒥ (UBC). 
ᑐᕌᒐᕆᔭᐅᔪᑦ ᑕᕝᕙᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1 ᑐᑭᓯᔪᒪᓪᓗᑎᒃ ᓂᕆᕙᒃᑕᖏᓐᓂᒃ ᐊᒻᒪᓗ 
ᓇᔪᒐᕆᔪᒪᓂᖅᓴᐅᔭᖏᓐᓂᒃ ᐱᒻᒪᕆᐅᔪᑦ ᐃᖃᓗᐃᑦ ᐊᔾᔨᒌᙱᐊᕐᔪᒃᑐᑦ ᓄᓇᕗᒻᒥ ᓲᕐᓗ ᑕᕆᐅᕐᒥᐅᑕᑦ ᐃᖃᓗᐃᑦ 
ᐊᒻᒪᓗ ᑲᓇᔪᐃᑦ. ᐱᓕᕆᐊᕆᓇᓱᐊᖅᑕᖏᑦ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 2 ᑐᑭᓯᔭᐅᖁᓪᓗᒋᑦ ᐊᒥᓲᓂᖏᑦ ᐊᒻᒪᓗ 
ᐊᓐᓇᐅᒪᓇᓱᐊᕐᕕᒃᓴᐅᓂᖏᑦ ᐃᒪᕕᖕᒥ ᐱᕈᕐᕕᐅᔪᑦ ᓯᕗᕐᖓᓂ ᐃᖃᓗᐃᑦ ᐊᒻᒪᓗ ᒥᑦᑎᒪᑕᓕᐅᑉ. ᖃᐅᔨᓇᓱᐊᕐᓂᕐᒧᑦ 
ᐱᓕᕆᔾᔪᑎ 1 ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 2 ᓴᓇᓯᒪᓂᖃᕐᒪᑕ ᖃᐅᔨᓇᓱᐊᓂᕐᒧᑦ ᖃᐅᔨᓇᓱᐊᕐᓂᕐᒥᑦ, 
ᑕᕝᕙᓂᓗ ᐱᔭᕇᒃᓯᓯᒪᔪᖅ ᐃᓕᓐᓂᐊᖅᑎ ᐃᑭᒪᓪᓗᓂ ᐅᕙᓂ ᓯᓚᑦᑐᖅᓴᕐᕕᒡᔪᐊᖓᓂ ᐳᕆᑎᔅ ᑲᓚᒻᐱᐊᒥ, 
ᐃᓚᓯᒪᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐃᓕᓐᓂᐊᕐᓂᕐᒥ ᐊᒻᒪᓗ ᐱᓕᕆᖃᑎᖃᒃᖢᓂ 
ᐊᖑᓇᓱᐊᖅᑐᓕᕆᔨᒃᑯᓐᓂᑦ ᒥᑭᒋᐊᖃᒃᑎᓄᓪᓗ ᑲᑐᔾᔨᖃᑎᒌᓂᒃ (HTA). ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᑦ 
ᐱᔭᕇᒃᑕᐅᓲᖑᖕᒪᑕ ᐃᖅᑲᓇᐃᔭᖃᑎᒌᖕᓂᖏᑎᒍ ᖃᐅᔨᓇᓱᐊᕐᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑭᓱᑯᑦᑎᖓ ᐱᓕᕆᐊᕆᔭᐅᖕᒪᑕ ᐅᐊᕐᓕᐅᑉ ᐱᓕᕆᖃᑎᒋᔭᐅᓂᖓᓄᑦ ᐊᐅᓚᑕᐅᓪᓗᓂ. 

ᐃᖅᑲᓇᐃᔭᕆᔭᐅᔪᖅ ᐅᑯᑎᒎᓇ 2024 ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᖃᐅᔨᓇᓱᐊᕐᓂᕐᒧᑦ ᓚᐃᓴᓐᓯ 
ᐱᓕᕆᐊᖃᓪᓗᐊᑕᕐᓗᓂ ᖃᐅᔨᒪᔾᔪᑎᓂᑦ ᓄᐊᑕᐅᓯᒪᔪᓂᒃ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᑎ ᑭᓱᑯᑦᑎᖏᓐᓄᑦ 
ᖃᐅᔨᓇᓱᐊᕐᓂᕐᒧᑦ ᑎᑭᐅᒪᔭᖓᓄᑦ. ᑕᖅᑳᓂ ᐃᖅᑲᓇᐃᔭᕆᔭᐅᔪᓂᑦ ᐱᓕᕆᔪᖃᓚᐅᖏᑦᑐᖅ ᓇᓪᓕᑐᐃᓐᓇᖏᓐᓄᑦ 
ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ. 

4.1.1. ᐱᓕᕆᔾᔪᓰᖅ 

4.1.1.1 ᐃᖃᓗᐃᑦ 

ᑎᓂᓐᓂᕐᒥᑦ ᖃᐅᔨᓇᓱᐊᕐᓂᕐᒥᑦ ᐱᓕᕆᔪᖃᓚᐅᖅᑐᖅ ᑲᓇᖕᓇᖓᓂ ᐊᒻᒪᓗ ᐱᖓᖕᓇᖓᓂ ᓯᒡᔭᖏᓐᓂ ᑰᔨᔅᓯ 
ᑲᖏᖅᖢᐊᓂ, ᐊᒻᒪᓗ ᑎᓂᕕᒡᔪᐊᕐᕕᖓᓂ ᖃᐅᔨᓇᓱᐊᕐᓃᑦ ᐱᓕᕿᐊᕆᔭᐅᓚᐅᖅᐳᑦ ᐊᕙᑎᖏᓐᓂ ᐃᑎᔪᒥ ᐃᒪᕕᖕᒥ 
ᑐᓚᒃᑕᕐᕕᒃ. ᓄᓇᙳᐊᒃᑯᑦ ᓇᓂᑦᑎᓯᓕᐅᖅᓯᓂᖅ ᓄᓇᙳᐊᖓᒍᑦ 2018 ᐱᓕᕆᐊᕆᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ 
2022 ᐱᔭᕆᒃᑕᐅᓯᒪᓕᖅᑎᓪᓗᒍ−ᓇᖕᒥᓂᓕᖕᒧᖅᑕᐅᓪᓗᓂ (ᐊᕐᕌᒍ 1) ᑎᓂᓐᓂᖓᓂ ᐊᒻᒪᓗ ᑎᓂᕕᒡᔪᐊᕐᕕᖓᓂ 
ᐃᑳᖅᓯᒪᔪᖅ ᓴᓇᔭᐅᕙᒌᓚᐅᕐᒪᑦ ᐊᒻᒪᓗ ᐊᑐᖅᑕᐅᓪᓗᓂ ᑕᖅᑳᓂ ᒪᑯᑎᒎᓇ Avenza ᐱᓕᕆᔾᔪᑎ ᖃᖄᑕᐅᔭᕋᓛᒃᑯᑦ. 
ᐱᓕᕆᔾᔪᓯᐅᓱᖅ ᐊᒻᒪᓗ ᐅᓪᓗᖏᑦ ᑕᖅᑳᓂ ᐱᓕᕆᓂᕆᔭᐅᔪᑦ ᐃᑲᔪᕈᑎᒋᔭᐅᓗᑎᒃ ᐃᖃᓗᖕᓂ ᐊᓯᐊᒍᖅᑎᑦᑎᓂᖅ 
ᑕᖅᑳᓂ ᐱᓕᕆᔾᔪᑎᓂ ᐱᔭᐅᑎᑕᐅᕗᑦ ᐅᖃᓪᓚᐅᑎᒋᔭᐅᔪᓂ 4-1. 

4.1.1.2 ᒥᑦᑎᒪᑕᓕᒃ 

ᑎᓂᓐᓂᕐᒥ ᖃᐅᔨᓇᓱᐊᕐᓂᖅ ᐱᓕᕆᐊᕆᔭᐅᓚᐅᖅᐳᑦ ᓯᒡᔭᖏᓐᓂ ᓯᕗᓂᐊᓂ ᕼᐊᒪᓚᒃᑯᑦ, ᐊᒻᒪᓗ ᑎᓂᕕᒡᔪᐊᕐᕕᖓᓂ 
ᖃᐅᔨᓇᓱᐊᕐᓂᕐᒥ ᐱᓕᕆᐊᕆᔭᐅᓚᐅᖅᐳᑦ ᐃᓗᐊᓂ ᐊᒻᒪᓗ ᓯᓚᑖᓂ ᐅᒥᐊᒃᑯᕕᒃ ᐅᖅᑯᐃᕕᖕᒥ ᑐᓚᒃᑕᕐᕕᖕᒥ. 
ᓄᓇᙳᐊᒃᑯᑦ ᓇᓂᑦᑎᓯᓕᐅᖅᓯᓂᖅ ᓄᓇᙳᐊᖓᒍᑦ 2018 ᐱᓕᕆᐊᕆᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ 2022 
ᐱᔭᕆᒃᑕᐅᓯᒪᓕᖅᑎᓪᓗᒍ−ᓇᖕᒥᓂᓕᖕᒧᖅᑕᐅᓪᓗᓂ (ᐊᕐᕌᒍ 1) ᑎᓂᓐᓂᖓᓂ ᐊᒻᒪᓗ ᑎᓂᕕᒡᔪᐊᕐᕕᖓᓂ ᐃᑳᖅᓯᒪᔪᖅ 
ᓴᓇᔭᐅᕙᒌᓚᐅᕐᒪᑦ ᐊᒻᒪᓗ ᐊᑐᖅᑕᐅᓪᓗᓂ ᑕᖅᑳᓂ ᒪᑯᑎᒎᓇ Avenza ᐱᓕᕆᔾᔪᑎ ᖃᖄᑕᐅᔭᕋᓛᒃᑯᑦ. 
ᐱᓕᕆᔾᔪᓯᐅᓱᖅ ᐊᒻᒪᓗ ᐅᓪᓗᖏᑦ ᑕᖅᑳᓂ ᐱᓕᕆᓂᕆᔭᐅᔪᑦ ᐃᑲᔪᕈᑎᒋᔭᐅᓗᑎᒃ ᒥᑦᑎᒪᑕᓕᖕᒥ ᐊᓯᐊᒎᖅᑎᑦᑎᓂᕐᒧᑦ 
ᐱᓕᕆᔾᔪᑎᓂ ᐱᔭᐅᑎᑕᐅᕗᑦ ᐅᖃᓪᓚᐅᑎᒋᔭᐅᔪᓂ 4-1. 

ᐅᖃᓪᓚᐅᑎᒋᔭᐅᔪᑦ 4-1 ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᒥ ᐃᓗᓕᖏᑦ 

ᐃᓗᓕᖓ ᐱᓕᕆᓂᖅ ᐱᓕᕆᔾᔪᓰᖅ 

ᐃᖃᓗᐃᑦ 
ᖃᐅᔨᓇᓱᐊᕐᓂᕐᒧᑦ 
ᖃᐅᔨᒪᔾᔪᑎᒃᓴᖅ 

2024 

ᒥᑦᑎᒪᑕᓕᒃ 
ᖃᐅᔨᓇᓱᐊᕐᓂᕐᒧᑦ 
ᖃᐅᔨᒪᔾᔪᑎᒃᓴᖅ 

2024 

ᖃᐅᔨᒪᒋᐊᖅᓯᓂᕐᒧᑦ 
ᐱᓕᕆᔾᔪᑎ 

ᑎᓂᓐᓂᕐᒥᑦ ᖃᐅᔨᓇᓱᐊᕐᓂᑦ 
ᐱᓕᕆᐊᕆᔭᐅᔪᑦ ᐃᓗᐊᓂ ᑐᒥᖏᓐᓂ 
ᐅᒥᐊᒃᑯᕕᒃ ᐅᖅᑯᐃᕕᐅᑉ ᐊᒻᒪᓗ 
ᖃᓂᒋᔭᖓᓂ ᖃᐅᔨᒪᔾᔪᑎᖃᕕᐅᔪᑉ. 

• ᑎᓂᓐᓂᕐᒥᒃ ᖃᐅᔨᓇᓱᐊᕐᓂᑦ
ᐱᓕᕆᐊᕆᔭᐅᓚᐅᕐᒪᑕ ᑎᓂᙵᑎᓪᓗᒍ
ᐊᑐᕐᓗᑎᒃ ᐃᑳᖅᓯᒪᔪᑦ ᐋᖅᑭᒃᑕᐅᓯᒪᔪᓂᒃ
ᒪᓕᒃᓯᒪᓪᓗᑎᒃ ᓯᒡᔭᐅᑉ ᑭᒡᓕᖓᓂᑦ
(ᐊᐅᓚᑕᐅᔪᑦ ᐃᑳᖅᓯᒪᔪᓂ).

• ᑎᓂᓐᓂᕐᒥ ᐃᑳᖅᓯᒪᔪᒥᒃ ᖃᐅᔨᓇᓱᐊᕐᓃᑦ
ᐱᓕᕆᐊᕆᔭᐅᓚᐅᖅᐳᑦ ᑐᑭᓗᐊᖓᒎᖓᓗᑎᒃ
ᓄᑖᑉ ᓴᓇᔭᐅᔪᑉ ᐃᒫᓂ ᐅᖅᑯᐃᕝᕕᐅᑉ1.

• ᑕᖅᑳᓂ ᐃᖅᑲᓇᐃᔭᖅᑎᑦ
ᑎᑎᕋᒃᓯᒪᔪᓕᐅᓚᐅᕐᒪᑕ ᓇᔪᖅᑕᐅᓲᑉ
ᐃᓕᖅᑯᓯᖓᓂᒃ (ᐃᑭᐊᕆᒃᑐᓂ, ᐆᒪᔪᕋᓛᓂᒃ)
ᐊᒻᒪᓗ ᐱᔭᐅᓪᓗᓂ ᓇᒦᒻᒪᖔᖅᐱᑦ
ᖃᐅᔨᒪᔾᔪᑎᑦ (GPS) ᓇᒦᓐᓂᖏᑦ ᐊᑐᓂ
ᓇᔪᖅᑕᐅᓲᓕᕆᔾᔪᑎᓂ ᑕᒪᐅᓇ ᐃᑳᖅᓯᒪᔪᒃᑯᑦ.

ᐋᒡᒍᓯ 18−ᒥᑦ 
23−ᒧᑦ 

ᐋᒡᒍᓯ 15−ᒥᑦ 
16−ᒧᑦ 

ᑎᓂᕕᒡᔪᐊᕐᕕᖓᓂᑦ ᖃᐅᔨᓇᓱᐊᕐᓂᑦ 
ᐱᓕᕆᐊᕆᔭᐅᓚᐅᕐᒪᑕ ᑎᓂᙵᑎᓪᓗᒍ 
ᑐᒥᖏᑎᒍ ᐅᒥᐊᒃᑯᕕᒃ ᐅᖅᑯᐃᕕᐅᑉ 
(ᒥᑦᑎᒪᑕᓕᖕᒥ) ᐊᒻᒪᓗ ᐃᑎᔪᒥ 
ᐃᒪᕕᖕᒥ ᑐᓚᒃᑕᕐᕕᒃ (ᐃᖃᓗᖕᓂ) 
ᐊᒻᒪᓗ ᖃᓂᒋᔭᖓᓂᑦᑐᓂ 
ᖃᐅᔨᒪᔾᔪᑎᖃᕐᕕᐅᔪᑉ. 

• ᓄᓇᓕᖕᒥ ᐅᒥᐊᖃᑦᑎᒥᒃ
ᑲᓐᑐᕌᒃᑕᐅᔪᖃᓚᐅᖅᑐᖅ. ᑕᖅᑳᓂ
ᐱᓕᕆᖃᑎᒌᒃᑐᑦ ᐊᑐᓚᐅᖅᐳᑦ ᓇᔪᖅᑕᐅᓇᓂ
ᐊᐅᓚᑕᐅᔪᒥᒃ ᐃᖏᕐᕋᓱᒥᒃ (ROV)
ᑕᕐᕆᔮᒃᓴᓕᐅᕈᑎᒋᔭᐅᓪᓗᓂ
ᑎᑎᕋᒃᓯᒪᔪᓕᐅᕐᓂᕐᒧᑦ ᓇᔪᖅᑕᐅᓲᑉ
ᐃᓕᖅᑯᓯᖓᓂᑦ.

ᐋᒡᒍᓯ 21−ᒥᑦ 
22−ᒧᑦ 

ᐋᒡᒍᓯ 16−ᒥᑦ 
18−ᒧᑦ 

ᐃᖅᑲᐅᒪᔾᔪᑎ: 1. ᐃᖃᓗᖕᓄᑐᐊᖅ

4.1.2. ᖃᐅᔨᔭᐅᔪᑦ 

4.1.2.1 ᐃᖃᓗᐃᑦ 

ᑎᓂᓐᓂᖅ ᐃᑭᐊᕆᒃᑐᒧᑦ ᐃᓕᖅᑯᓯᕆᔭᐅᔪᖅ ᑕᐅᕙᓂ ᐊᐅᓚᑦᑎᕕᒋᔭᐅᔪᒥ ᐃᓚᖃᕐᒪᑦ ᐊᕿᑦᑐᐊᓗᖕᓂᑦ ᐃᑭᐊᕆᒃᑐᓂᒃ 
ᐊᓯᕈᒃᓯᒪᓪᓗᓂ ᖃᐃᖅᑐᕈᒃᓯᒪᓪᓗᓂ, ᐅᔭᕋᓱᒡᔪᖕᓄᑦ ᐊᒻᒪᓗ ᐅᔭᕌᓗᓪᓗᓂ ᒪᕐᕋᐅᓕᖅᓯᒪᓪᓗᓂ ᓯᐊᒻᒪᕐᕕᒋᓯᒪᓪᓗᓂ 
ᑐᐊᐸᖕᒥᑦ ᑐᕌᒃᖢᑎᒃ ᐃᒪᕕᖕᒧᑦ ᑐᕌᖓᓪᓗᓂ. ᐃᒪᕕᖕᒥ ᐱᕈᒃᑐᑦ ᐱᑕᖃᓗᐊᙳᐊᖃᑦᑕᓚᐅᖅᐳᑦ ᑕᒫᓂᕐᕆᔪᓂ 
ᐅᕝᕙᓘᓐᓃᑦ ᓂᐱᙵᔪᓂ ᐅᔭᕋᖕᒥ ᐱᕈᑦᑐᓂᑦ (Fucus sp.) ᐱᑕᖃᐅᕋᓗᐊᕆᓪᓗᑎᒃ ᐊᔾᔨᒌᖏᑦᑐᑦ ᐊᓯᖏᑦ ᐃᒪᕕᖕᒥ 
ᐱᕈᒃᑐᕋᔭᐃᑦ. ᐅᔭᕋᖕᓂ ᐱᕈᒃᑐᑦ ᐅᓄᕐᓂᖅᐹᖑᖃᑦᑕᐅᖅᐳᑦ ᑕᒪᒃᑯᓇᓂ ᑎᓯᔪᓂ ᐃᑭᐊᕆᒃᑐᓂ ᑕᒫᓂᑉᐸᒃᖢᑎᒃ ᐊᒻᒪᓗ 
ᐃᓚᒋᔭᐅᒐᔪᓚᐅᖅᖢᑎᒃ ᑭᖑᒃᑕᖃᓂᖏᓐᓂ. ᖃᐅᔨᔭᐅᔪᖃᓚᐅᖏᑦᑐᖅ ᐃᒪᕕᖕᒥ ᐃᖃᓗᖕᓂᑦ; ᑕᐃᒪᐃᒃᑲᓗᐊᖅᑎᓪᓗᒍ, 
ᑲᓇᔪᕐᓂᒃ ᖃᐅᔨᔭᐅᔪᖃᓚᐅᖅᑐᖅ ᑎᓂᓐᓂᕐᒥ ᐃᒪᑲᓪᓚᖕᓂ ᓯᓚᑎᖏᓐᓂ ᓇᔪᖅᑕᐅᓲᓕᕆᔾᔪᑎᓂ. 

ᑎᓂᓐᓂᖅ ᐃᑭᐊᕆᒃᑐᑦ ᐊᒃᑐᖅᑕᐅᓯᒪᔪᓂ ᐱᓕᕆᕕᒋᔭᐅᔪᑦ (ᓄᑖᒃᑯᖓᔪᑦ ᐃᒪᒃᑯᑦ ᐅᖅᑯᐃᕕᒃᑯᑦ) 
ᐅᔭᕋᐃᓐᓇᐅᓪᓗᐊᙳᐊᓚᐅᖅᐳᑦ. ᐃᒪᕕᖕᒥ ᐱᕈᒃᑐᑦ ᑕᑯᒃᓴᐅᑎᑦᑎᓚᐅᖅᐳᑦ ᐱᖓᓲᓗᐊᙳᐊᖅᑐᓂᒃ ᐃᒪᕕᖕᒥ 
ᐱᕈᒃᑐᓂᒃ: ᐅᔭᕋᖕᒥ ᐱᕈᒃᑐᓂᒃ (ᐲᖅᓯᒪᔪᓂᑦ ᐅᕝᕙᓘᓐᓃᑦ ᐱᕈᑉᐸᓪᓕᐊᔪᓂᒃ ᐃᑭᐊᕆᒃᑐᓂ), ᐆᔭᐅᔭᑦ ᐊᖃᔭᖕᓂᑦ 
ᖄᓕᖅᓯᓯᒪᔪᓂᒃ, ᐊᒻᒪᓗ ᑲᔪᐃᑦ ᖁᒪᑦ ᐊᖃᔭᖕᓂᑦ. ᖃᐅᔨᔭᐅᔪᑦ ᕿᒥᕐᓗᖃᖏᑦᑐᑦ ᐃᓚᖃᒪᐅᖅᐳᑦ ᐅᒡᔪᖕᓇᕐᓂᒃ, 
ᓂᐱᙵᔪᕈᓗᖕᓂᑦ ᐅᔭᕋᖕᒧᑦ ᐊᒻᒪᓗ ᑭᖑᖕᓂᑦ. 

ᑎᓂᕕᒡᔪᐊᕕᖓᓂ ᐃᑭᐊᕆᒃᑐᑦ ᖃᓄᐃᑦᑑᓂᖏᑦ ᐊᒃᑐᖅᑕᐅᓯᒪᓂᖓᓂ ᓴᓇᕕᐅᔪᑦ ᐱᑕᖃᓗᐊᙳᐊᖃᑦᑕᓚᐅᕐᒪᑕ 
ᐅᔭᕋᓱᒡᔪᖕᓂᑦ ᐊᒻᒪᓗ ᐅᔭᕋᐃᓐᓇᐅᓪᓗᓂ, ᐊᓯᕈᐸᓪᓕᐊᓯᒪᒋᓪᓗᓂ ᐊᕿᑦᑑᓕᕐᓗᓂ ᐃᑭᐊᕆᒡᓗᓂ, ᑐᐊᐸᒃ ᐊᒻᒪᓗ 
ᐅᔭᕌᓗᓪᓗᓂ ᐊᐅᓚᑕᐅᔪᒥ ᐱᓕᕆᕕᒋᔭᐅᔪᓂ ᐃᒪᕕᐅᑉ ᐃᖅᑲᖓᒎᖓᔪᓂ. ᐃᒪᕕᖕᒥ ᐱᕈᒃᑐᑦ ᐃᓘᓐᓇᓕᒫᖓᓂ 
ᑎᓂᕕᒡᔪᐊᕕᖓᓂ ᓇᔪᖅᑕᐅᓗᐊᙳᐊᓚᐅᖅᐳᑦ ᕿᖅᑯᐊᓄᑦ (Saccharina latissima) ᐊᒻᒪᓗ ᐅᔭᕋᖕᓂ ᐱᕈᒃᑐᓄᑦ, 
ᐱᑕᖃᐅᖅᖢᓂᓗ ᐊᒻᒪᓗ ᐊᒥᓲᓗᐊᕐᓇᑎᒃ ᐊᓯᖏᑦ ᐃᒪᕕᖕᒥ ᐱᕈᒃᑐᕋᔭᐃᑦ. ᐅᓄᕐᓂᖅᓴᐃᑦ ᐱᕈᒃᑐᑦ ᓇᓂᔭᐅᖃᑦᑕᐅᖅᐳᑦ 
ᐊᖅᑭᑦᑐᓃᑦᖢᑎᒃ ᐅᕝᕙᓘᓐᓃᑦ ᓯᐅᕋᕐᓂ ᐃᑭᐊᕆᒃᑐᓂ. 

ᖃᐅᔨᔭᐅᔪᑦ ᐃᒪᕕᖕᒥ ᕿᒥᕐᓗᖃᖏᑦᑐᑦ ᐱᑕᖃᓗᐊᖃᑦᑕᓚᐅᖏᒻᒪᑕ ᐃᓘᓐᓇᓕᒫᖏᓐᓂ ᓴᓇᕕᐅᔪᓂ ᐊᒻᒪᓗ 
ᓇᔪᖅᑕᐅᔪᓂ, ᑭᑭᑕᐅᓗᓂ ᐊᑕᐅᓯᖅ ᐊᐅᓚᑦᑎ ᐃᑳᖅᓯᒪᔪᖅ ᑕᐃᓐᓇᓗ ᐱᑕᖃᓚᐅᖅᖢᓂ ᐊᒥᓱᐊᓗᖕᓂᑦ 
ᓯᖁᒥᓴᕋᐃᑦᑐᓂᑦ ᐊᒡᒐᔮᓂᒃ (Ophiura ophiura) ᐊᒻᒪᓗ ᓱᓘᖅᑯᔨᔪᑦ ᐳᔪᕐᓗᐃᔭᐃᔾᔪᑎᐅᖅᑰᔨᔪᑦ (Sabellastarte 
sp.). ᐊᓯᖏᑦ ᕿᒥᕐᓗᖃᖏᑦᑐᑦ ᖃᐅᔨᔭᐅᔪᑦ ᐃᓚᖃᓚᐅᖅᐳᑦ ᐅᔭᕋᖕᒧᑦ ᓂᐱᖓᔪᕈᓗᖕᓂᒃ (Balanus sp.), 
ᓇᑦᑎᐸᐅᔭᐃᑦ ᓇᔭᐅᔭᕐᓚᐃᑦ (Ctenophore sp.), ᐃᒃᐱᐊᕐᔫᔭᐃᑦ (Hydrozoa sp), ᐅᒡᔪᖕᓇᐃᑦ, ᑕᑭᔪᑯᑖᑦ ᖁᒡᓗᒋᐊᑦ 
ᐊᒻᒪᓗ ᐃᒪᕕᖕᒥ ᐅᓲᔭᐃᑦ (Psolus sp). ᐃᒪᕕᖕᒥ ᐃᖃᓗᐃᑦ ᖃᐅᔨᔭᐅᔪᑦ ᐃᓚᖃᓚᐅᖅᐳᑦ ᑲᓇᔪᕐᓂᒃ 
(Myoxocephalus sp.), ᐆᒐᕐᓂᒃ (Gadus sp.), ᐊᒻᒪᓗ ᐊᓯᖏᓐᓂᑦ ᓇᓗᓇᐃᖅᑕᐅᓯᒪᖏᑦᑐᓂᒃ ᒥᑭᔫᓂᒃ 
ᐃᖃᓗᖕᓂᑦ. ᐱᓕᕆᐊᕆᔭᐅᓂᖓᓂ ᐊᑕᐅᓯᐅᑉ ᐃᑳᖅᓯᒪᔪᑉ, ᒪᕐᕈᒃ ᑎᑭᓪᓗᒋᑦ ᐱᒐᓱᑦ ᑲᑎᖕᒪᔪᑦ ᐅᑭᐅᖅᑕᖅᑐᕐᒥ ᐆᒐᐃᑦ 
(Boreogadus saida) ᖃᐅᔨᔭᐅᓚᐅᖅᐳᑦ. 

ᑭᒡᒐᖅᑐᐃᔪᑦ ᐊᔾᔨᙳᐊᑦ ᑎᓂᓐᓂᕐᒥ ᐊᒻᒪᓗ ᑎᓂᕕᒡᔪᐊᓂᖓᓂ ᑕᑯᒃᓴᐅᑎᑕᐅᕗᑦ ᐊᔾᔨᙳᐊᓂ 4-1 (ᐊᐅᓚᑦᑎᔾᔪᑎᒥ) 
ᐊᒻᒪᓗ ᐊᔾᔨᙳᐊᖅ 4-2 (ᐊᒃᑐᖅᑕᐅᓯᒪᔪᓂ), ᐊᒻᒪᓗ ᐊᔾᔨᙳᐊᖅ 4-3 ᐃᒻᒥᒃᑰᖓᔪᑦ. 

ᐊᔾᔨᙳᐊᖅ 4-1: ᐃᖃᓗᐃᑦ ᑎᓂᓐᓂᖓᓂ – ᐊᐅᓚᑕᐅᔪᑦ ᐃᑳᖅᓯᒪᔪᓂ: a) ᐅᒥᐊᒃᑯᕕᒃ ᐅᖅᑯᐃᕕᒃ ᐃᑳᖅᓯᒪᔪᖅ 3, ᓄᓇᒨᖓᔪᖅ; 
b) ᓵᕕᑦᑕᖅᑐᕐᕕᐅᓂᖓᓂ ᐃᑳᖅᓯᒪᔪᖅ 2, ᓄᓇᒨᖓᔪᖅ; c) ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᒃ ᐃᑳᖅᓯᒪᔪᖅ 3, ᓄᓇᒨᖓᔪᖅ  

ᐊᔾᔨᙳᐊᖅ 4-2: ᐃᖃᓗᐃᑦ ᑎᓂᓐᓂᖓᓂ – ᐊᒃᑐᖅᑕᐅᓯᒪᔪᑦ ᐃᑳᖅᓯᒪᔪᑦ: a) ᐅᒥᐊᒃᑯᕕᒃ ᐅᖅᑯᐃᕕᒃ ᐃᑳᖅᓯᒪᔪᖅ 14; b) ᓵᕕᑦᑕᖅᑐᕐᕕᐅᓂᖓᓂ ᐃᑳᖅᓯᒪᔪᖅ 5; 
c) ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᒃ ᐃᑳᖅᓯᒪᔪᖅ 6 

ᐊᔾᔨᙳᐊᖅ 4-3: ᐃᖃᓗᖕᓂ ᐃᑎᔪᒥ ᐃᒪᕕᖕᒥ ᑐᓚᒃᑕᕐᕕᒃ ᑎᓂᕕᒡᔪᐊᕐᕕᖓ: a) ᐆᒐᖅ, ᐃᑳᖅᓯᒪᔪᖅ 5C; b) ᕿᖅᑯᐊᖅ, ᐃᑳᖅᓯᒪᔪᖅ 3D; 
c) ᐊᐅᐸᖅᑐᖅ ᐊᖅᑲᔭᒃ, ᐃᑳᖅᓯᒪᔪᖅ 8F; d) ᓇᐃᓈᖅᓯᔾᔪᑎᖓ, ᐃᑳᖅᓯᒪᔪᖅ 13A 

4.1.2.2 ᒥᑦᑎᒪᑕᓕᒃ 

ᑎᓂᓐᓂᕐᒥ ᐃᑭᐊᕆᒃᑐᑦ ᐊᔾᔨᒌᓪᓗᐊᐸᓗᓚᐅᕐᒪᑕ ᐃᓘᓐᓇᓕᒫᖓᓂ ᐊᒻᒪᓗ ᐱᓗᐊᙳᐊᖅᑐᒥᒃ ᐃᓚᖃᒃᖢᓂ ᓯᐅᕋᕐᒥᒃ 
ᐃᓚᖓ ᑐᐊᐸᐊᓪᓗᓂ ᐊᒻᒪᓗ ᐅᔭᕋᓛᖑᓪᓗᓂ. ᐃᒪᕕᖕᒥ ᐱᕈᒃᑐᑦ ᑭᒡᓕᓕᓯᒪᓚᐅᕐᒪᑕ ᐃᓘᓐᓇᓕᒫᖓᓂ 
ᐃᑳᖅᓯᒪᔪᓕᒫᓂ ᐱᑕᖃᐅᓪᓛᓪᓗᓂ ᐃᖅᑰᑎᕐᓚᐅᔭᕐᓂᒃ (Ulva lactuca), ᐸᓂᖅᑐᓂᒃ, ᐲᔭᕐᓂᑯᓂᒃ ᐅᔭᕌᖕᓂ 
ᐱᕈᒃᑐᓂᑦ, ᐊᒻᒪᓗ ᐊᓯᖏᓐᓂᑦ ᓇᓗᓇᐃᖅᑕᐅᓯᒪᖏᑦᑐᓂᒃ ᐊᖃᔭᖕᓂᒃ. ᖃᐅᔨᔭᐅᔪᖃᓚᐅᖏᑦᑐᖅ ᕿᒥᕐᓗᖃᖏᑦᑐᓂᒃ 
ᐅᕝᕙᓘᓐᓃᑦ ᐃᖃᓗᖕᓂᑦ ᑎᓂᓐᓂᕐᒥ ᖃᐅᔨᓇᓱᐊᖅᑐᖃᒃᑎᓪᓗᒍ. 

ᑎᓂᕕᒡᔪᐊᕐᕕᖓᓂ ᐃᑭᐊᕆᒃᑐᑦ ᐊᐅᓚᑦᑎᕕᒋᔭᐅᔪᒦᑦᑐᑦ ᐱᒻᒪᕆᐅᓚᖅ ᐱᑕᖃᓚᐅᕐᒪᑕ ᐊᕿᑦᑐᓂᒃ ᐃᑭᐊᕆᒃᑐᓂᒃ 
(ᓯᐅᕋᕐᒥᒃ ᐊᒻᒪᓗ ᐃᑭᐊᖅᑎᓲᒥᒃ) ᐅᔭᕋᓱᒡᔪᒃᑕᖁᐅᖅᖢᓂ. ᐊᒃᑐᖅᑕᐅᓯᒪᔪᑦ ᐃᓂᒋᔭᐅᔪᑦ, ᐃᑭᐊᕇᒃᑐᓄᑦ 
ᐃᓚᖃᓚᐅᕐᒪᑕ ᐅᔭᕋᓱᒡᔪᖕᓂᑦ, ᑕᒪᓐᓇ ᖃᓪᓕᖅᓯᒪᕕᒋᔭᖓ ᐃᓚᖃᓗᐊᙳᐊᖅᖢᓂ ᐊᕿᒃᑐᒥᑦ ᐃᑭᐊᕆᒃᑐᒥᒃ 
ᐊᑯᑦᑐᔪᓂᒃ ᐅᔭᕋᓱᒡᔪᖃᐅᕋᓗᐊᖅᖢᓂ. ᐃᒪᕕᖕᒥ ᐱᕈᑦᑐᑦ ᖃᐅᔨᔭᐅᔪᑦ ᑎᓂᕕᒡᔪᐊᕐᕕᖓᓂ ᒪᑯᐊᖑᒐᔪᓚᐅᕐᒪᑕ ᑲᔪᐃᑦ 
ᖁᒪᑦ ᐊᖃᔭᖕᓂᑦ, ᑭᖑᓂᖓᓃᖦᖢᑎᒃ ᕿᖅᑯᐊᑦ, ᐊᐅᐸᔭᖓᔪᓂᒃ ᕿᖅᑯᐊᓂᒃ (Palmaria spp.), ᐊᒻᒪᓗ ᐊᓯᖏᑦ 
ᖃᓄᐃᑦᑐᕋᔭᐅᔪᑦ ᖃᐅᔨᔭᐅᔪᓃᑦᖢᑎᒃ ᐅᓄᕐᓂᖏᓐᓂ. ᐊᓯᖏᓐᓂ ᑲᔪᐃᑦ ᖁᒪᑦ ᐊᖃᔭᖕᓂᑦ, ᑕᐃᒃᑯᐊ ᑕᑯᒃᓴᐅᑎᑦᑎᓲᑦ 
ᐊᔾᔨᐸᓗᖏᑦ ᐅᓄᖅᑐᐊᓗᓱᑦ ᐅᔭᕋᓱᒡᔪᖕᓂ ᐊᒻᒪᓗ ᐊᖅᑭᒃᑐᓂ ᐃᑭᐊᖅᑎᓲᓂ (ᓯᐅᕋᕐᓂ ᐊᒻᒪᓗ ᐃᑭᐊᖅᑎᓲᓂ), 
ᐅᓄᕐᓂᖅᓴᐃᑦ ᐱᕈᒃᑐᕋᔭᐃᑦ ᑐᕌᖓᖕᒪᑕ ᓯᐅᕋᕐᓂ ᐱᕈᓲᓄᑦ. 

ᖃᐅᔨᔭᐅᔪᑦ ᐃᒪᕕᖕᒥᐅᑕᐃᑦ ᕿᒥᕐᓗᖃᖏᑦᑐᑦ ᖃᑦᓰᓐᓇᕈᓘᓚᐅᕐᒪᑕ ᑕᒪᒃᑭᖏᓐᓂ ᐊᐅᓚᑕᐅᔪᓂ ᐊᒻᒪᓗ 
ᐊᒃᑐᖅᑕᐅᓯᒪᔪᓂ ᐱᓕᕆᕕᐅᔪᓂ. ᖃᐅᔨᔭᐅᓪᓗᐊᑕᓱᑦ ᐃᒪᕕᖕᒥ ᕿᒥᕐᓗᖃᖏᑦᑐᑦ ᓂᕐᔪᑎᑦ ᒪᑯᐊᙳᖕᒪᑕ ᓇᔭᐅᔭᐃᑦ 
(Aglantha digitale) ᐊᒻᒪᓗ ᑭᖑᕐᓚᐃᑦ (Mysida), ᑭᖑᓕᖃᒃᖢᑎᒃ ᓇᑦᑎᕙᖕᓂᒃ (Clione limacine) ᐊᒻᒪᓗ 
ᐅᒡᔪᖕᓇᕐᓂᒃ (Limacina helicina), ᑕᒪᒃᑯᐊ ᓯᖁᓪᓗᖅᓴᕋᐃᑦᑐᑦ ᐊᒡᒐᔭᑦ ᐱᑕᖃᒐᔪᖕᓂᖅᐹᖑᓪᓗᐅᖅᐳᑦ ᖃᐅᔨᔭᔪᓂᑦ 
ᐃᖅᑲᕐᒥᐅᑕᕐᓂᑦ ᕿᒥᕐᓗᖃᖏᑦᑐᓂᑦ ᓂᕐᔪᑎᓂ, ᑭᖑᓕᖃᒃᖢᑎᒡᓗ ᐃᑎᕐᓂᒃ ᐆᔭᐅᔭᕐᓂᒃ (Strongylocentrotus 
droebachiensis), ᐅᒡᔪᖕᓇᐃᑦ (Buccinum sp.), ᐊᒻᒪᓗ ᒥᖅᑯᑑᑦ (Hormathia digitata). ᐊᓯᖏᑦ ᐃᒪᕕᖕᒥ 
ᕿᒥᕐᓗᖃᖏᑦᑐᑦ ᓂᕐᔪᑏᑦ ᖃᐅᔨᔭᐅᔪᑦ ᐃᓚᖃᓚᐅᖅᐳᑦ ᐊᔾᔨᒌᖏᑦᑐᓂᒃ ᓂᕐᔪᑎᓂᒃ ᐃᒃᐱᐊᕐᔫᔭᕐᓚᐅᔪᓂᒃ, 
ᓂᐱᙵᔪᕈᓗᖕᓂᑦ ᐅᔭᕋᖕᒧᑦ, ᐊᖅᑭᑦᑐᓂᒃ ᓴᐅᓈᓕᖕᓂᑦ ᐊᒻᒨᒪᔪᓂᑦ (Mya truncata), ᐃᒪᕕᖕᒥ ᐅᓲᔭᕐᓂᑦ (Psolus 
spp.) ᐃᒪᕕᖕᒥ ᐊᒡᒐᔮᓂᑦ (Leptasterias sp.), ᓂᒥᖅᑖᓂᑦ, ᓱᓘᖅᑯᔨᔪᑦ ᐊᒡᒐᔮᓂᑦ (Florometra sp.), ᐊᒻᒪᓗ 
ᐊᖅᑭᑦᑐᑦ ᐱᕈᒃᑐᓂᑦ (Alcyonium sp.). ᐃᒪᕕᖕᒥ ᐃᖃᓗᖕᓂᑦ ᖃᐅᔨᔭᐅᔪᑦ ᖃᑦᓰᓐᓇᕈᓘᓚᐅᕐᒪᑕ, ᐊᒻᒪᓗ ᖃᐅᔨᔭᐅᔪᑦ 
ᓂᕐᔪᑎᑦ ᑭᒡᓕᓕᓯᒪᓚᐅᖅᖢᑎᒃ ᑲᓇᔪᕐᓄᑦ (Myoxocephalus spp. ᐊᒻᒪᓗ ᐊᓯᖏᓐᓄᑦ ᓇᓗᓇᐃᖅᑕᐅᓯᒪᖏᑦᑐᓄᑦ 
ᓂᕐᔪᑎᓄᑦ) ᐊᒻᒪᓗ ᐃᓚᖏᓐᓂᒃ ᓇᓗᓇᐃᖅᑕᐅᓯᒪᖏᑦᑐᓄᑦ ᐃᖃᓗᖕᓄᑦ. 

ᑭᒡᒐᖅᑐᐃᔪᑦ ᐊᔾᔨᙳᐊᑦ ᑎᓂᓐᓂᕐᒥ ᐊᒻᒪᓗ ᑎᓂᕕᒡᔪᐊᓂᖓᓂ ᑕᑯᒃᓴᐅᑎᑕᐅᕗᑦ ᐊᔾᔨᙳᐊᓂ 4-4 ᐊᒻᒪᓗ 
ᐊᔾᔨᙳᐊᖅ 4-5, ᐃᒻᒥᒃᑰᖓᔪᑦ. 

ᐊᔾᔨᙳᐊᖅ 4-4: ᒥᑦᑎᒪᑕᓕᒃ ᑎᓂᓐᓂᖓᓂ: a) ᐃᑳᖅᓯᒪᔪᖅ 1, ᐃᒪᕕᖕᒨᖓᔪᖅ; b) ᐃᑳᖅᓯᒪᔪᖅ 4, ᓄᓇᒨᖓᔪᖅ; c) ᐃᑳᖅᓯᒪᔪᖅ 6, ᓄᓇᒨᖓᔪᖅ; 

d) ᐃᑳᖅᓯᒪᔪᖅ 9, ᐃᒪᕕᖕᒨᖓᔪᖅ 

ᐊᔾᔨᙳᐊᖅ 4-5: ᒥᑦᑎᒪᑕᓕᒃ ᑎᓂᕕᒡᔪᐊᕐᕕᖓᓂ: a) ᑲᓇᔪᖅ, ᐃᑳᕐᕕᐅᓱᖅ 13B; b) ᓇᑦᑎᐅᔭᖅ, ᐃᑳᖅᓯᒪᔪᖅ 25C; 
c) ᕿᖅᑯᐊᕐᓇᒃ ᐊᖕᒪᖅᑎᖅᓯᒪᒐᓛᒃᑐᖅ, ᐃᑳᖅᓯᒪᔪᖅ 13A; d) ᐆᔭᐅᔭᑦ ᐃᑎᖅ, ᐃᑳᖅᓯᒪᔪᖅ 1C

5. ᐸᕐᓇᒃᑕᐅᓯᒪᔪᑦ ᑕᐅᕗᖓ 2025−ᒧᑦ ᓇᓪᓕᕉᕐᓂᕐᒧᑦ

ᑕᖅᑳᓂ ᐃᖅᑲᓇᐃᔮᕆᔭᐅᒐᔭᖅᑐᓂᒃ ᐸᕐᓇᒃᑕᐅᓯᒪᔪᖃᖏᑦᑐᖅ 2025 ᓇᓪᓕᕉᑎᓂᖓᓄᑦ. ᐱᔭᕇᒃᓯᓂᕐᒧᑦ 
ᓇᓪᓕᕉᑎᓂᖅ ᑕᖅᑳᓂ ᐃᖅᑲᓇᐃᔮᕆᔭᐅᔪᓄᑦ ᐃᓘᓐᓇᖏᓐᓄᑦ ᐊᓯᐊᒍᖅᑎᑦᑎᓂᖅ ᑕᖅᑳᓂ ᐱᓕᕆᔾᔪᑎᓂᑦ 
ᐸᕐᓇᒃᑕᐅᓯᒪᖕᒪᑕ ᐱᓕᕆᐊᕆᔭᐅᓂᐊᕐᓗᑎᒃ 2026−ᒥ; ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᒪᓕᑐᐃᓐᓇᕐᓂᐊᕐᒪᑦ 
ᐱᓕᕆᐊᕆᔭᐅᔭᕆᐊᖃᕐᓂᖏᓐᓄᑦ ᐅᖃᖃᑎᒌᒍᑎᒋᔭᐅᓗᓂ ᐅᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ – ᐃᖃᓗᖕᓂᑦ 
ᐊᒻᒪᓗ ᐃᖃᓗᖕᓂᑦ ᓇᔪᖅᑕᐅᕙᒃᑐᓂᒃ ᓴᐳᒻᒥᒃᓯᓂᕐᒧᑦ ᐱᓕᕆᔾᔪᑎᓄᑦ. 

6. ᓇᐃᓈᖅᓯᒪᔪᑦ ᐊᒻᒪᓗ ᒪᑐᔾᔪᑎ
ᐅᒃᐱᕈᓱᒃᑐᒍᑦ ᑖᓐᓇ ᑎᑎᖅᑲᖅ ᐊᑐᐃᓐᓇᕈᐃᔪᖅ ᐱᑕᖃᕆᐊᓕᖕᓂᒃ ᓇᓗᓇᐃᔭᐅᑎᓂᒃ ᐊᕐᕌᒍᑕᒫᖅᓯᐅᑎᓄᑦ
ᓇᐃᓈᖅᓯᒪᔪᓄᑦ. ᖃᓄᑐᐃᓐᓇᖅ ᑎᑎᖅᑲᖁᑏᑦ ᑲᑎᑕᐅᔪᑦ ᐱᓕᕆᐊᖑᕙᓪᓕᐊᑎᓪᓗᒍ ᑖᓐᓇ ᐱᓕᕆᐊᖅ
ᐊᑐᐃᓐᓇᐅᓂᐊᖅᑐᑦ ᑐᒃᓯᕋᖅᑕᐅᒍᑎᒃ ᐱᔪᒥᒍᓱᒃᑐᓄᑦ ᐃᓚᐅᔪᓄᑦ. ᓴᖅᑭᑕᐅᔪᑦ ᐱᔾᔪᑎᖏᑦ ᑐᓂᔭᐅᓂᐊᖅᑐᑦ ᓄᓇᕗᒻᒥ
ᖃᐅᔨᓴᖅᑐᓕᕆᔨᒃᑯᓐᓄᑦ ᐊᑐᐃᓐᓇᕈᕈᑎᒃ.

ᑐᑭᓯᒋᐊᕈᑎᓂᒃ ᐱᔭᕆᐊᖃᒃᑲᓐᓂᕈᕕ, ᓯᕘᕋᖏᓪᓗᑎ ᕕᒃᑑᕆᐊ ᐴᑕᑦ-ᑰᑦᔅ ᐅᖃᖃᑎᒋᒍᒃ 
(victoria@dynamicocean.ca; 778-839-2372). 

ᕕᒃᑑᕆᐊ ᐴᑕᑦ-ᑰᑦᔅ 
ᐱᖁᔭᓕᕆᔨᒻᒪᕆᒃ 

ᓗᐊᕋ ᐳᐊᕐᑕᓐ 
ᖁᕝᕙᓯᖕᓂᖅᓴᖅ ᑕᕆᐅᓕᕆᓂᕐᒧ ᑭᒡᓕᓯᓂᐊᖅᑎᔨ 

7. ᑎᑎᖅᑲᐃᑦ ᐊᑐᖅᑕᐅᔪᑦ 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ. (2023). ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕐᓂᕐᒧᑦ ᓚᐃᓴᓐᓯᖓᑕ ᓈᓴᐅᑖ 01 001 24N-M. 
ᑐᓂᔭᐅᔪᖅ ᓄᕕᐱᕆ 21, 2023. 

